
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

প্রথম অঙ্ক
৬১


দুষ্ট অমাত্যগণ। (জানু পাতিয়া) জনাব—জনাব—মানী ব্যক্তির অপমান ক’র্বেন না।


সিরাজ। মানী ব্যক্তি কে—শত্রু! নিজ অর্থব্যয়ে দিল্লী হ’তে সকতজঙ্গের নিমিত্ত ফার্মান এনেছে। আমরা চক্ষুহীন নই, কুমন্ত্রণা আমাদের নিকট গোপন নাই। রাজদ্রোহীর সম্পূর্ণ শাস্তি আমরা দিই নাই। এস্থলে কাহারো কোন অনুরোধের আবশ্যক নাই।


মীরজাঃ। জনাব, আমাদের রাজদ্রোহী হবার ইচ্ছা নাই, দিল্লীর ফার্মান যাঁর নিকট, তিনিই নবাব, তাঁর বিরুদ্ধে অস্ত্রধারণ কর্বো না। আপনার অস্ত্র আপনাকে প্রত্যর্পণ কচ্চি। (অস্ত্রক্ষেপণ)


দুষ্ট অমাত্যগণ। আমরাও দিল্লীর ফার্মান বিরুদ্ধে অস্ত্রধারণে অসমর্থ।(সকলের অস্ত্র নিক্ষেপ)


সিরাজ। বিদ্রোহী—বিদ্রোহী—


মোহন। বিদ্রোহীদের প্রতি কারাগার আজ্ঞা প্রদান হোক।


মীরজাঃ। মোহনলাল, মন্ত্রীর পদ পেয়েছ, তুমি সুমন্ত্রী। নীচ ব্যক্তির উচ্চপদ প্রাপ্তির সফলতা তোমার দ্বারা হবে।


সিরাজ। কি—কি? আপনারা আমায় পরিত্যাগ কর্তে চাচ্ছেন?


মীরজাঃ। জীবন তুচ্ছ!—অপমানিত হবার ইচ্ছা নাই।


মীরমদন। জনাব, আজ্ঞা দেন।


রায়দুঃ। মীরমদন, অকারণ অসিতে হস্তার্পণ কি নিমিত্ত? যদি আমাদের প্রতি বল প্রকাশ হয়, আমরা তো বাধা দিতে প্রস্তুত নই।


সিরাজ। একি—বিষম ষড়যন্ত্র—বিষম ষড়যন্ত্র! মাতামহ কালসর্প পোষণ করেছেন!

বেগে আলীবর্দ্দী-বেগমের প্রবেশ


বেগম। কি করেন—কি করেন? অমাত্যবর্গ—কি করেন? স্বর্গীয়

		 এই পাতা শেষ সম্পাদিত হয়েছে ১২:৫৫টার সময়, ৮ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

